
საჯარო მოსმენა:  სექსუალური და რეპროდუქციული ჯანმრთელობის და უფლებების საკითხებზე ეროვნული კვლევის ძირითადი მიგნებები
კონცეფცია

22 მარტი, 2019 წელი 
თბილისი, საქართველო

საქართველოს სახალხო დამცველი კონსტიტუციური ინსტიტუტია, რომელიც საქართველოს ტერიტორიისა და მისი იურისდიქციის ფარგლებში ადამიანის უფლებათა და თავისუფლებათა დაცვას ზედამხედველობს, ავლენს ადამიანის უფლებათა და თავისუფლებათა დარღვევის ფაქტებს და ხელს უწყობს დარღვეული უფლებებისა და თავისუფლებების აღდგენას. 
საქართველოს სახალხო დამცველის აპარატისა და გაეროს მოსახლეობის ფონდის (UNFPA) თანამშრომლობით, შესაძლებელი გახდა კომპლექსური მიდგომის შემუშავება სექსუალური და რეპროდუქციული ჯანმრთელობისა და უფლებების საყოველთაო ხელმისაწვდომობის უზრუნველსაყოფად. აღნიშნული თანამშრომლობა უზრუნველყოფს ადამიანის უფლებათა დაცვის ეროვნული ინსტიტუტის ჩართულობას სექსუალური და რეპროდუქციული ჯანმრთელობისა და უფლებების განხორციელების მონიტორინგისა და შეფასების პროცესში. რაც, თავის მხრივ, ხელს შეუწყობს ადამიანის უფლებათა საერთაშორისო მექანიზმების მუშაობას  და მტკიცებულებაზე დაფუძნებული  ეროვნული, რეგიონული და გლობალური ტენდენციების  გაანალიზებას.
სექსუალური და რეპროდუქციული ჯანმრთელობისა და კეთილდღეობის შესახებ ეროვნული კვლევა
2017 წელს გაეროს მოსახლეობის ფონდის (UNFPA) ტექნიკური მხარდაჭერით, საქართველოს სახალხო დამცველის აპარატმა მოამზადა ეროვნული შეფასება სექსუალური და რეპროდუქციული ჯანმრთელობისა და კეთილდღეობის კუთხით, რომელიც ეფუძნება საერთაშორისო დოკუმენტს „ადამიანის უფლებათა ეროვნული ინსტიტუტების მხარდამჭერი გზამკვლევი: ქვეყნის შეფასებები და ეროვნული კვლევები ადამიანის უფლებების შესახებ სქესობრივი და რეპროდუქციული ჯანმრთელობისა და კეთილდღეობის კონტექსტში“.[footnoteRef:2]  [2:  http://www.unfpa.org/publications/reproductive-rights-are-human-rights] 

ქვეყნის შეფასების საფუძველზე, 2018 წელს განხორციელდა ეროვნული კვლევა, რომელიც  შეეხება დედათა ჯანმრთელობის სერვისების ხელმისაწვდომობას, კონტრაცეპტივებისა და კონტრაცეპტივების შესახებ ინფორმაციის ხელმისაწვდომობას და ადამიანის სექსუალობის შესახებ კომპლექსურ განათლებას. აღნიშნული საკვლევი საკითხები შეირჩა იმ მიგნებების საფუძველზე, რომლებიც 2017 წელს სექსუალური და რეპროდუქციული ჯანმრთელობის და უფლებების ჭრილში ქვეყნის უფლებრივი მდგომარეობის შეფასების შედეგად გამოიკვეთა.
საჯარო მოსმენის მიზანი
საჯარო მოსმენის მიზანს წარმოადგენს ჩატარებული კვლევის შედეგად გამოკვეთილი ძირითადი მიგნებების გაცნობა დაინტერესებული პირებისთვის, ორგანიზაციებისთვის და საჯარო უწყებებისთვის, რათა საჭიროების შემთხვევაში, საბოლოო კვლევაში აისახოს დაინტერესებული პირების შენიშვნები და რეკომენდაციები.
მონაწილე პირები
[bookmark: _GoBack]კვლევის ძირითადი მიგნებების საჯარო მოსმენაში მონაწილეობას მიიღებენ კვლევის მონაწილეები, პარლამენტის გენდერული თანასწორობის საბჭოს, ქალთა მიმართ ძალადობისა და ოჯახში ძალადობის საკითხებზე მომუშავე უწყებათაშორისი კომისიის, სამოქალაქო საზოგადოებისა და საერთაშორისო ორგანიზაციების წარმომადგენლები.

